
తాలాంకనందినీపరిణయము









		
రన్నల్దమ్ములుగా నెఱుంగమిని యిట్లన్యాయవైరంబు లా

సన్నంబై మునిరాట్కృపామతి పునర్జన్మంబు నొందె న్సుతా.

	శా.	
నీ వి ట్లజ్ఞునిరీతిగా బొగలఁగా నీతమ్ము డత్యంతదుః

ఖావాప్తిన్ వగవం దొణంగె నిక శూరాగ్రేసరు ల్లోకమం

దేవేళన్ వెతనొందఁగాదగునే తండ్రీ నేఁటికైన న్మహా

భావజ్ఞుండగు మౌని కీ ల్దెలిపి మీప్రాణప్రదుం డాయెఁగా.

	క.	
అని పెక్కువిధము లాసతి

తను నూఱడిలంగఁ బల్క దనుజాగ్రణి నె

మ్మనమునను కలఁతవీడి త

మ్ముని కౌఁగిటఁ జేర్చి మోదమును బెనఁగొనఁగన్.

	క.	
కడువేడ్క వార లిద్దఱు

కొడుకు లగుట తాము తోడికోడం డ్రగుటల్

జడదారివలన గని మది

నెడలేని ప్రియంబు జేసి రిం పెసలారన్.

	చ.	
అపుడు ఘటోత్కచుం డనుజు నజ్జననిం దనయాశ్రమంబునం

డపరిమితద్యుతి ప్రచురమౌ నొకశైలగుహాంతరంబునన్

విపులచిరత్నరత్నమయవేదికయందున జేర్చి సందియం

బుపశమనం బొనర్చుచు నయోక్తుల నిట్లనియెన్ సుభద్రతోన్.

	క.	
ఓ తల్లి మున్ను వింటిని

ద్వైతవనంబునను ధర్మతనయుఁడు దెల్పన్

నీతనయునితో ద్వారక

కేతెంచుట నీదుకుశల మిఁటమీఁ దెఱుఁగన్.

	క.	
ఇది యేమి వింతకార్యం

బొదవెనొ? నడిరేయివేళ నుగ్రాటవిలో

బెదు రెదురులేక నీగతి

సుదతీ విచ్చేయఁదగునె సుతుఁడు న్నీవున్?

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 11 జూలై 2021న 22:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







